
PAVLE KAUNIC i ERNEST GRIN

KRVNE GRUPE STANOVNIŠTVA

Na području Lepenice izvršen je pregled krvnih grupa u 37 sela kod 5.497
osoba. Rezultati toga pregleda, raspoređeni pojedinačno po selima i nacionalnoj
pripadnosti, prakazani su na tab. 1.

Poznato je da učestalost pojedinih krvnih grupa varira kod raznih naroda u
raznim geografskim lokacijama i da frekvencija aglutinogena A opada, a aglutino-
gen B raste od zapa.da prema istoku. Aglutinogen A je najviše zastupljen na
evropskom kontinentu i smatra se da je u Evropi njegovo porijeklo, dok je naj­
veći broj aglutinogena B nađen u Aziji. O-grupa je dosta česta kod svih naroa, a
kod izvjesnog stanovništva Pacifika utvrđena je naročito visoka frekvencija O-
grupe.

Aglutinogen AB je relativno rijedak nalaz i zastupljen je općenito u ma­
lom procentu (oko 3%).

Međutim postoje ponekad i vrlo velike varijacije u pogledu distribucije krv­
nih grupa i dosta je teško govoriti o nekoj zakonitosti za određenu populaciju.

Na području Lepenice kao cjeline utvrđeno je da od ukupnog stanovništva
grupi A pripada 38,9%,

„ B „ 19,3%,
„ O „ 36,4%,
„ AB „ 7,2%.

Ova raspodjela je prikazana grafički na si. 2.

U cjelini ne postoji korelacija između krvnih grupa i s pola stanovništva,
što odgovara općenito nalazima i kod drugih naroda.

Kad krvne grupe u cjelini rasporedimo prema narodnostima, što je učinjeno
na si. 3, može se razabrat dia u sektoru srpskog stanovništva preovladava A-gru-

pa, kod hrvatskog stanovništva O-grupa, a kod neopredijeljenih Jugoslovena aglu-
tinogen B. Te razlike nisu jako izrazite i one se, vjerovatno, kreću u granicama
prirodne varijacije krvnih grupa.

Međutim zanimljiva je analiza krvnih grupa kad se promatra izolirano u
nekim selima i čini se kao da se na taj način dobiva u izvjesnom smislu historijski
odraz međusobnih odnosa pojedinih etnoloških skupina. Tako, na primjer, u selu
Homolj s isključivo hrvatkom narodnosti (vidi si. 4) frekvencija aglutinogena A

Slika 4.

Tab•4• •_
KRVNI GRUPE PO P01U U SILU HOMOL1 SA STANOVNIŠTVOM

HRVATSKE NARODNOSTI

penje se do 63,2%, a procenat aglutinogena B je vrlo nizak. U tom selu je zani­
mljiva i razlika između krvnih grupa prema spolu koja je dosta izrazita i iz koje
bi se, moguće, moglo zaključiti da se sklapaju brakovi sa ljudima sa drugih podru­
čja. Ta razlika po spolu, na primjer, je mnogo manja u selu Draževići sa pretežno
srpskim stanovništvom (si. 5).

Općenito ipak postoji velika raznolikost u raspodjeli krvnih grupa u pojedi­
nim selima, što, moguće, ukazuje da su u historiji tog kraja postojala znatna pre-
slojavanja stanovništva, ali bile bi, sigurno, potrebne dublje i svestrane analize da
bi se, moguće (ako je uopće moguće), moglo doći do nekih određenih zaključaka u
tome pogledu.

